
JUNNI O„SIMLIK ARALASHMALARIDAN AJRATISH KUCHI VA UZAYISHINI 

ANIQLASH  

ОПРЕДЕЛЕНИЕ РАЗДЕЛИТЕЛЬНОЙ ПРОЧНОСТИ И УДЛИНЕННОСТИ 

ШЕРСТИ ИЗ РАСТИТЕЛЬНЫХ СМЕСЕЙ  

DETERMINATION OF SEPARATION STRENGTH AND ELONGATION OF WOOL 

FROM VEGETABLE MIXTURES 

 

Annotatsiya 

Maqolada junni o‗simlik aralashmalaridan ajratish kuchini aniqlash bo‗yicha tajriba 

o‗tkazilgan. Junni o‗simlik aralashmalaridan ajratish kuchi va uzayish qonuniyatlari tolalar 

soniga, turiga va qamrab olish holatiga bog‗liqligi aniqlanga. Mayin jun tolalarini 

qo‗ytikanakdan ajratish kuchi, dag‗al jun tolalarini ajratish kuchlari va qo‗ytikan yarmigacha 

qamrab olingan holat uchun ajralish kuchlari aniqlangan. 

 

Аннотация 
В статье проведен эксперимент по определению мощности отделения шерсти от 

растительных смесей. Установлено, что сила отделения шерсти от растительных смесей 

и законы удлинения зависят от количества, типа и состояния покрытия волокон. 

Определены сила отрыва волокон тонкой шерсти от ворса, сила отрыва волокон грубой 

шерсти и силы отрыва для случая, когда ворс покрыт наполовину. 

 

Annotation 
In the article, an experiment was conducted to determine the power of separating wool 

from plant mixtures. It was determined that the force of separation of wool from vegetable 

mixtures and the laws of elongation depend on the number, type and state of coverage of 

fibers. The strength of separation of fine wool fibers from the pile, the strength of separation 

of coarse wool fibers and the separation forces for the case where the pile is half covered were 

determined. 

 

Kalit so„zlar: junni, o‗simlik aralashmasi, ajratish kuchi, qo‗ytikan, mexanik ta‘sir, 

kuch, tajribaviy qurilma, mayin tola, dag‗al tola. 

Ключевые слова: шерсть, растительная смесь, сила разделения, сдвиг, 

механическое воздействие, прочность, экспериментальное устройство, мягкое волокно, 

грубое волокно. 

Key words: wool, vegetable mixture, separation force, shear, mechanical effect, 

strength, experimental device, soft fiber, coarse fiber. 

Kirish. Jun maxsus uskunalar yordamida titiladi, bu jarayonda o‗simlik qoldiqlari 

salmoqli miqdordagi tolalarni ilashtirib olib jarayonni murakkablashtiradi. Bunday o‗simliklar 

sirasiga qo‗ytikan, chaqir tikanak va silliq poyali o‗simliklar qismlari kiradi. Qo‗ytikan quruq 

holatda tolaga tez yopishadi, uning og‗irligi 28·10
-6

 - 40·10
-6

 kg oralig‗ida bo‗lsada o‗z 

og‗irligiga nisbatan qo‗y tanasida 3-4 barobar, qirqilgan junni saqlashda 8-10 barobarigacha 

tolani ilashtirib oladi [1,2]. Chaqirtikanak og‗irligiga nisbatan 2-3 barobar ko‗p tolani 

yopishtirib oladi va qisman tashqi mexanik ta‘sir bo‗lganda maydalanib xom-ashyoga 

aralashadi. Silliq poyali o‗simliklar jun tolasiga faol aralashmasada ular miqdorini ortib 

ketishi junni dastlabki ishlashni qiyinlashtiradi. Tadqiqotlarda ikki mavsumdagi uy va yaylov 

sharoitida boqilgan qo‗y junlari o‗rganilgan [3]. Namuna sifatida qorako‗l va jaydari zotli 

qo‗y junlari olingan. Qo‗ytikan, chaqirtikanak kabilar qiyin ajraladigan, silliq poyali va 

o‗simlikning boshqa qismlari oson ajraladigan guruhlarga ajratilgan holda o‗rganilgan (1-

jadval).  

1-jadval 

Qirqim mavsumiga ko„ra o„simlik qoldiqlarining jundagi miqdori 

№ Qo‗y zoti 

Bahorgi qirqim, % Kuzgi qirqim, % 

Yaylovda Uyda 
Tola 

chiqishi 
Yaylovda Uyda 

Tola 

chiqishi 

1 Qorako‗l 3,4/2,8
* 

0,3/3,1 96,3/94,1 2,3/4,6 -/1,6 97,7/93,8 

2 Jaydari 3,1/2,3 0,2/2,7 96,7/95 1,9/2,6 -/1,4 98,1/96 
*
-suratda qiyin ajraladigan va maxrajda oson ajraladigan o„simlik qoldiqlarining 

miqdori.  

Jadvaldan ko‗rinadiki, yaylovda boqilgan bahorgi qirqim junlari tarkibida qiyin 

ajraladigan guruhning ulushi ko‗proq, uyda boqiladiganlarda nisbatan kamroq ko‗rsatkichga 

ega. Kuzgi qirqim bahorgilarga nisbatan ushbu turdagi qoldiqlarni kamligi ma‘lum bo‗ldi.  

Oson ajraladigan o‗simlik qoldiqlari ikki mavsumda ham jun tarkibida salmoqli miqdorda 

bo‗lib, uyda boqiladiganlarda nisbatan kamroq bo‗ladi. Junni o‗simlik aralashmalaridan 

tozalash texnika va texnologiyasini shakillantirishda asosan junni o‗simlik aralashmalaridan 

ajratish kuchi qiymatlariga to‗g‗ridan to‗g‗ri bog‗liqdir.  

 

Tajribani o„tkazish metodikasi.  

 

Ma‘lumki [4] har xil tipdagi junlarni shtapelligi bo‗yicha uzilish kuchini aniqlash 

davlatlararo standartda keltirilgan. Ushbu standartda jun tolasini uzilish kuchini aniqlash 

metodi va unda ishlatiladigan asbob-uskunalar, ularni ishlatish tartibi, umuman olganda junni 

uzilish kuchini aniqlashning uslublari batafsil keltirilgan. Lekin, jun tolasini o‗simlik 

aralashmalaridan ajratish kuchlarini aniqlash keltirilmagan. 

Junni o‗simlik aralashmalari bilan to‗liq yoki qisman bog‗langan holatida va bir necha 

sinflardagi qalinliklari bo‗yicha guruhlardagi (mayin, yarim mayin, yarim dag‗al va dag‗al) 

junlarning ajratish kuchlarini aniqlash muhimdik. 

Junni o‗simlik aralashmalaridan ajratish kuchini aniqlash tajribaviy qurilmaning 

umumiy ko‗rinishi 1-rasmda keltirilgan. Bu yerda 1-jun tolasini qisqichi, 2-o‗simlik 

aralashmali junni ildirgichi, 3- tarozi, 4-yuqori va pastga harakatlanuvchi polzun, 5-asos, 6- 

polzunni harakatga keltiruvchi richag, 7- shkalalardan tarkib topgan.   

Junni o‗simlik aralashmalaridan ajratish kuchini aniqlash uchun yuvilmagan o‗simlik 

aralashmasini to‗liq qamrab olgan  jun tanlab olindi. Jun ikkita idishda sovun-sodali 

aralashmali 45-50 
0
C haroratdagi suvda  yuvildi. Sovun-sodali aralashma 2∙10

-6
 kg, undan 

60% sovun va 3 ∙10
-6

 kg kalsiyli soda 0,001 m
3 

suvga solib aralashtirildi. 

O‗simlik aralashmali jun qo‗l bilan har bir idishda 2’3 daqiqa yuvildi. Tutami 

buzmagan xolda jun tolalari qo‗lda sekin siqildi. Toza 38-40 
0
C  suvda sekin chayildi. 

Namuna to‗liq 60-70 
0
Cda to‗liq quritildi.  

Quritilgan namunadan bir nechta jun tolasini sanab qisqich 1 ga mahkamlandi. 

O‗simlik aralashmali jun ildirgich 2 ga ildirildi. Polzun harakati richag 5 orqali amalga 

oshirildi (1-rasm). Polzunga mahkamlangan ildirgich pastga tortiladi va elektron tarozi 

shkalasi bo‗yicha  raqamlar qayd qilinadi. Jun tolasi o‗simlik aralashmalaridan ajralguncha 

polzun harakatlantiriladi va elektron tarozi shkalasi ko‗rsatkichi yozib olinadi. Shu tarzda 

tajriba takrorlanadi. 

 

1-jun tolasini qisqichi, 2-o‗simlik 

aralashmali junni ildirgichi, 3- tarozi, 4- 

polzun, 5-asos, 6- polzunni harakatga 

keltiruvchi richag, 7- shkala. 

 

1-rasm. Junni o„simlik 

aralashmalaridan ajralish kuchini 

aniqlash tajribaviy qurilma ko„rinishi 

 

 

Junni o„simlik aralashmalaridan ajratish kuchini tajribada aniqlash natijalari.  

Junni o‗simlik aralashmalaridan ajratishda uzilishdagi uzayish kuchi aniqlangan 

qiymatlari 2 jadvalda keltirilgan.  

2-jadval.  

Junni o„simlik aralashmalaridan ajratishda uzilishdagi uzayish  kuchi 

t/r 
Junning qalinligi 

bo‗yicha guruhi 

Uzilish kuchi 

(N) 

Uzilishdagi uzayishi 

 (10
-2

 m) 

Jun 

tolalarining 

soni (ta) 

 Jun tolasi qo‗ytikanakni to‗la qamrab olganda 

1. Mayin tolali 8,3 1,5 20 

2. Mayin tolali 38 1,8 100 

3. Mayin tolali 60 3 160 

4. Dag‗al tolali 22 1,6 80 

5. Dag‗al tolali 9 0,7 40 

 Jun tolasi qo‗ytikanakni yarmini qamrab olganda 

1. Mayin tolali 2,42 2 120 

2. Dag‗al tolali 1,5 1 100 

3. Dag‗al tolali 1,2 0,8 80 

 

Olingan bog‗lanish grafiklari 2-rasmda keltirilgan. Olingan natijalar tahliliga asosan 

ta‘kidlash lozimki, jun tolalari sonini ortishi junni qo‗ytikandan ajratish kuchi ortib boradi. 

Bunda mayin jun tolalariga nisbatan dag‗al jun tolalari qo‗ytikandan ajratish kuchi 1,5’1,9 

martagacha ko‗p ekanligini tajriba natijalaridan ko‗rish mumkin. 3-rasmda bog‗lanish 

grafiklari keltirilgan. 

Jun tolasi qo‗ytikanakni 80 ta mayin tolasi to‗la  qamrab olganda 

 
Jun tolasi qo‗ytikanakni 160 ta mayin tolasi to‗la  qamrab olganda 

 
Jun tolasi qo‗ytikanakni 40 ta dag‗al tolasi to‗la  qamrab olganda 

2-rasm. Junni o„simlik aralashmalaridan ajratish jarayonida jun tolasining 

uzilishdagi uzayish kuchi 

Jun tolasi qo‗ytikanakni 120 ta mayin tolasi yarim  qamrab olganda 

 
Jun tolasi qo‗ytikanakni 80ta dag‗al tolasi yarim  qamrab olganda 

2 -rasm (davomi). Junni o„simlik aralashmalaridan ajratish jarayonida jun 

tolasining uzilishdagi uzayish kuchi 

 

 

1,2-mayin jun tolalari uchun; 

3,4-dag‗al jun tolalari uchun;  

1,3-qo‗ytikanni yarmini jun 

tolalari qamrab olganda; 2,4-

qo‗ytikanni jun tolalari to‗liq 

qamrab olganda. 

3-rasm. Jun to„plamini 

qo„ytikandan ajratish 

kuchini jun tolalari soniga 

bog„liqlik grafiklari 

Grafiklar tahlili shuni ko‗rsatadiki [5], jun tolalari sonini ortishi qo‗ytikandan ajralish 

kuchi nochiziqli qonuniyatiga asosan ortib boradi. 

Jumladan, mayin jun tolalarini soni 18 dan 156 taga orttirilganda qo‗ytikanakdan 

ajratish kuchi 4,2 N dan 21,3 N gacha ortadi, dag‗al jun tolalarida esa, ajratish kuchi 

qo‗ytikan yarmigacha qamrab olingan holat uchun 11,7 N dan 36,8 N gacha ortib boradi. 

Agarda qo‗ytikanni jun tolalari to‗liq qamrab olsa, mayin jun tolalarida ajratish kuchi 7,1 N 

dan 42,2 N gacha ortsa, dag‗al jun tolalari uchun bu ko‗rsatkich 12,4 N dan 158 N gacha ortib 

boradi. Bunda jun tutamlarini uzilishdagi uzayishi mayin tolalari uchun 3,0 sm ga yetsa, 

dag‗al tolalar uchun 1,6 sm gacha yetadi. Ma‘lumki jun tolalarini qo‗ytikandan ajratish 

jarayonida jun tolasini uzilishi, hamda bir qism tolalar qo‗ytikan bilan qoladi. Ko‗p hollarda 

ushbu yo‗qotilayotgan tolalar 1,5’2,0 % ga yetadi. Ushbu holatni yo‗qotish uchun junni 

o‗simlik aralashmalaridan tozalash mashinasining tavsiya qilingan konstruksiyasida ishchi 

organlarning kinematik va dinamik parametrlarini, ayniqsa ishlash rejimlarini to‗g‗ri tanlash 

orqali amalga oshiriladi. 

Xulosa.  

Tajribaviy tadqiqotlar asosida junni o‗simlik aralashmalaridan ajratish kuchi va 

uzayish qonuniyatlarini tolalar soniga, turiga va qamrab olish holatiga bog‗liq ravishda olindi.  

